21. O franquismo: politica econdmica

Os seguintes documentos permitennos elaborar unha composicion de texto histérico sobre a politica
econOmica durante o franquismo (1939-1975).

A toma de Madrid o 1 de abril de 1939 polo bando sublevado marca o fin da Guerra Civil e 0
establecemento dunha longa ditadura denominada Réxime franquista (1939-1975) que fundamentou
a sua lexitimacion nesa vitoria e na necesidade de “salvar a Espafia do mal” (socialismo, liberalismo
e anticlericalismo).

Franco creo un réxime que primeiro tratou de imitar o fascismo italiano (lider unico, partido e
sindicato unico con intervencion do estado na economia) que debido ao contexto internacional de
illamento trala Segunda Guerra Mundial ira derivando nun réxime autoritario baseado no
nacionalcatolicismo. Este réxime politico afirmabase nunhas bases ideol6xicas tanto en sentido
negativo (antiliberal, anticapitalista, anticomunista, antirrepublicano, antisemita) como en sentido
positivo (defendendo o caudillismo, o nacionalsindicalismo; o nacionalcatolicismo, o
ultramilitarismo e o hipercentralismo). A sua longa permanencia no tempo radica nos apoios de catro
piares fundamentais: a Igrexa, o exército, FET y de las JONS (partido Unico do réxime creado tras o
Decreto de unificacion do 37) e certos sectores socioecondmicos (empresarios industriais e
financeiros, terratenentes, pequena burguesia urbana e campesifios propietarios). Para a comprension
da caida do Réxime é fundamental comprender que a evolucién econdmica erosionara 0s apoios a
ditadura principalmente na década dos 70.

A posguerra caracterizouse pola fortisima represion politica, na dificultade nas relacions exteriores e
pola implantacion da autarquia econdémica.

A economia de posguerra caracterizase por un nivel de producion moi baixo (tardarase case vinte
anos en acadar o nivel produtivo de 1936) debido ao impacto da guerra. O bloqueo internacional
declarado pola condena da ONU por réxime fascista en 1946 leva a proclamar a autosuficiencia en,
defendendo a capacidade de Espafia de autoabastecerse sen necesidade de mercado exterior, pero
realmente a autarquia non foi radical, pois sempre se importaron produtos clave como o petroleo ou
a carne arxentina. Establecéronse cartillas de racionamento que fomentaron os negocios especulativos
do mercado negro. Moitos enriquecéronse especulando coa miseria dos demais e moitas autoridades
aceptaron os subornos dos especuladores do estraperlo (destaca na raia seca en Galicia). En Galicia,
o sistema de minifundios de policultivo de autoabastecemento permitiu paliar en parte os rigores da
autarquia. Para promover a industrializacion e favorecer a politica autarquica, o estado creou o INI
(Instituto Nacional de Industria), organismo que dirixe a economia ata a transicion, e o INC (Instituto
Nacional de Colonizacion) coa intencion de desenvolver a agricultura. A politica de intervencion do
Estado na economia non permitiu grandes resultados , pero a fixacién de salarios moi baixos fixo
posible que os empresarios lograsen altos beneficios. As inversions do goberno na industria (clave
para fortalecer de armamento 6 exército) prexudicou as reformas na agricultura e ganderia e 0s
campesifios, que tanto axudaron 6s sublevados a gafiar a guerra, vironse desamparados na posguerra
ante as malas colleitas provocadas polas continuas fases de secas.

Os anos 50 son a culminacion do fracaso das medidas autarquicas e da necesidade de aumentar o
comercio exterior. Os feitos clave favorecedores da apertura foron o contexto internacional da Guerra
Fria concretados en 1953 no Concordato do Vaticano e os Acordos cos EEUU nos que, a cambio de
bases militares, comprometianse a enviar axuda economica, novas técnicas para modernizar o sistema
produtivo espafiol e abrir de novo a Espafia os circuitos econdmicos internacionais. O total da contia
foi sensiblemente menor que a do Plan Marshall, gran anelo non conseguido da ditadura. Os
gobernantes franquistas trataron de revisar o rixido intervencionismo estatal e suprimiron o
racionamento e decretaron a liberdade de prezos e comercio. Porén, os cambios no sector agricola
foron escasos pola falta de inversions de estilo capitalista no campo.

A partir da Lei de principios do movemento nacional de 1958 a politica economica do réxime queda
en mans dos tecndcratas, espertos en dereito e economia de ideas liberal-capitalistas pero
ultraconservadores, pertencentes ao Opus Dei (a diferencia dos falanxistas apostaban pola
liberalizacion da economia). Liderados por Lopez Rodo, inician o denominado Plan de Estabilizacion
de 1959. O obxectivo deste era restrinxir o gasto publico e privado e reducir a débeda, para poder
levar a cabo posteriormente plans de desenvolvemento. Este plan implicou: a conxelacion dos
salarios, o recorte do gasto publico, a subida dos impostos, a restricion do crédito, a devaluacion da
peseta e a facilidade para instalar filiais de empresas estranxeiras. As consecuencias foron un aumento
significativo do paro e da pobreza pero posuir capital para lanzar os plan de desenvolvemento da
década seguinte.

Os anos 60, nos que se confirmaria o éxito da apertura caracterizanse pola tranquilidade politica, o
crecemento economico e o impulso destes Plans de Desenvolvemento. Tras o éxito do Plan de
Estabilizacion de 1959, os tecndcratas desefiaron tres plans de Desenvolvemento cuadrienais capaces
de transformar Espafia nun pais desenvolvido.

Estes plans prestaron atencion preferente 6 crecemento da renda nacional, 6 pleno emprego, a
mellorar o reparto da renda (RPC) para crear unha clase media consumidora e a progresiva integracion
nos circuitos da economia mundial. Pretendian acadar estes obxectivos a través da potenciacion do
turismo (nado co desenvolvemento do estado de benestar nas economias capitalistas dos anos 50) e
da industria, sobre todo automobilistica e de electrodomésticos. Estes plans levan parellos a creacion
de “polos de desenvolvemento” na periferia de cidades intermedias como Vigo, O Porrifio e
Valladolid entre outras. Buscaban potenciar a creacion dunha rede industrial homoxénea en Espafia.

A planificacion dos tecndcratas tivo éxitos espectaculares na producion industrial das fabricas de
automobiles (Seat, Renault, Citroén) ou de electrodomésticos (Fagor, Edesa) e dificultades graves na
agricultura. As grandes multinacionais crean filiais en Espafia para aproveitarse dos beneficios e
vantaxes que lles ofrecen os tecndcratas e das posibilidades de explotacion que representaba a
abundancia de man de obra moi barata e sen dereitos sindicais. Ante a necesidade de man de obra
cualificada créase a Lei Xeral de Educacion de 1970. Debido aos millons de espafiois que cambiaron
a aldea polas urbes e os millons de turistas prodicese un boom na construcién. Os barrios obreiros
desenvoélvense sen control e os inversores que non dubidan en subornar ds gobernantes con tal de
lograr o maximo beneficio. Deuse un auxe nas importacions, que foron posibles grazas a entrada
masiva de divisas en Espafa provintes dos aforros que mandaban os emigrantes en Europa (claves
tamén para entender porque o paro xerado non supuxo un problema para o réxime) e dos aforros que
gastaban os turistas en Esparia. A pesar de todo este crecemento o desexo de ingresar na CEE vese
truncado polo carécter ditatorial de Espafia e so en 1970 conseguird un acordo de comercio
preferencial.

A fins dos anos 60 e comezos dos 70 confirmase a crise do desenvolvemento econémico e do propio
réxime politico. A fins dos anos 60 a economia esparfiola acusa un estancamento do crecemento
motivado por erros da planificacion nos plans de desenvolvemento e o impacto da Crise do petroleo
de 1973, que tivo lugar a raiz da guerra do Yom Kippur, na que a OPEP pechou o subministro do
petréleo para perxudicar a occidente, foi demoledor. A inflacion de prezos e o aumento do paro
desatan unha crecente conflitividade laboral, con numerosas folgas en multiples lugares do pais.

Ante as dificultades econdmicas 0s campesifios, obreiros e incluso clases medias abandonaron a sta
actitude pasiva e moitos reclamaron dos gobernantes cambios economicos, pero tamén politicos e
culturais, ao que o goberno reaccionou con represion. A situacion de crise ia agrandandose 6 longo
dos anos 70 e as primeiras medidas de contencion non se toman ata o primeiro goberno democratico
de 1977. O mundo empresarial e financeiro consideraba que a saida da crise estaba no ingreso na
CEE o cal levou a sectores claves no apoio da ditadura a optar pola sta transformacion.

Como conclusion, podemos afirmar que a evolucion econémica condicionou profundamente a
evolucion da ditadura e da oposicion, pois provocou o transvase dos inmobilistas aos reformistas,
debido a que coa crise e ao ver frustrados os plans de entrar na CEE, pola sta natureza ditatorial,
consideraban como Unica opcion de sair da crise transformalo nun sistema democratico.



